
এইচএসসি ও সমমান পরীক্ষার ফল প্রকাশ

চাটমোহরে ২ প্রতিষ্ঠানে একজনও পাস করেনি
নিজস্ব সংবাদদাতা, চাটমোহর, পাবনা

প্রকাশিত: ১৮:০৫, ১৬ অক্টোবর ২০২৫

২০২৫ সালের এইচএসসি ও সমমান পরীক্ষার ফলাফল প্রকাশিত
হয়েছে। এবারের পরীক্ষায় পাবনার চাটমোহর উপজেলার সাধারণ
(জেনারেল), ব্যবসায় ব্যবস্থাপনা (বিএম) ও আলিম—এই তিন শাখায়
মোট ২ হাজার ১৫৫ জন পরীক্ষার্থী অংশ নেয়।

এর মধ্যে সাধারণ শাখার ৯টি কলেজ থেকে পরীক্ষার্থী ছিল ১ হাজার
২৫৮ জন; পাস করেছে ৫০১ জন এবং ফেল করেছে ৭৫৭ জন।
পাসের হার ৩৯ দশমিক ৮২ শতাংশ।

ব্যবসায় ব্যবস্থাপনা (বিএম) শাখায় ৯টি কলেজ থেকে পরীক্ষার্থী ছিল
৭৪৮ জন; পাস করেছে ১৫৩ জন এবং ফেল করেছে ৫৯৫ জন।
পাসের হার মাত্র ১৬ দশমিক ৬৬ শতাংশ।

অন্যদিকে, আলিম শাখার ৫টি মাদ্রাসা থেকে মোট পরীক্ষার্থী ছিল ১৪৭
জন; পাস করেছে ১০৬ জন এবং ফেল করেছে ৪১ জন। পাসের হার
৭২ দশমিক ১০ শতাংশ।

উপজেলার দুটি শিক্ষাপ্রতিষ্ঠানে একজনও শিক্ষার্থী পাস করতে
পারেনি। এই দুটি প্রতিষ্ঠান হলো- চাটমোহর সরকারি কলেজের বিএম
শাখা এবং চলনবিল আদর্শ  কলেজ। ফলাফল প্রত্যাশার তুলনায় দুর্ব ল
হওয়ায় স্থানীয় শিক্ষা মহলে হতাশা দেখা দিয়েছে।

চাটমোহর উপজেলা শিক্ষা অফিসার (ভারপ্রাপ্ত) মোঃ শফিউল ইসলাম
বলেন, “ফলাফল পর্যা লোচনায় দেখা গেছে কিছু  প্রতিষ্ঠানে পাঠদানের
ঘাটতি ও শিক্ষার্থীদের অনীহা রয়েছে। আমরা এসব প্রতিষ্ঠানকে বিশেষ



পর্য বেক্ষণে রাখব। আগামী বছর ফল উন্নয়নের লক্ষ্যে শিক্ষক-
শিক্ষার্থীদের নিয়ে পৃথক কর্ম পরিকল্পনা গ্রহণ করা হবে।”


